
Diska honen istorioak 90ko hamarkadan du bere hasiera, Mungiako artista hau
musikaren munduan bere lehen urratsak ematen hasi zenean hain zuzen.

1995. urtean EITBko kantu lehiaketa batean parte hartu zuen. Hauxe izan zen lehen
hurbilketa, izan ere, beste partaide bat eta Juanek berak, denborarekin zortzi partaide
izatera iritsi den talde bat osatzea erabaki zuten. Talde honek, nagusiki, euskal
folklorearen kantu ezagunak interpretatzen zituen. Urte batzuk eta zenbait
emanaldiren ondoren taldea banandu egin zen, baina gure diskaren protagonistak
bere ibilbidea jarraitu nahirik Euskal Kantu Txapelketa 2004-ra aurkeztu zen eta
Bizkaiako finalean sari bat jaso ondoren, diska bat grabatzeko aukera ikusi zuen.
Lanean jarri eta Gontzal San Martinengana jo zuen berriro, aurreko taldean partaide
izana eta lan honetan ere gitarrista modura ari dena. Honekin batera aurreko
errepertorio, bertsio eta abesti berriekin osaturiko diska bat egitearen ideia aurrera
eramatea erabaki zuten. Juanen ahotsa kontserbatorio eta musika eskoletako
irakaslez inguratuta dago: Gontzal San Martin (gitarra), Jesus Antruejo (pianoa),
Izaskun Legarreta (akordeoia), Ana Ortiz (klarinetea), Pablo Monasterio eta
Iñaki Aretzaga (txalaparta), Sylvia Carcavilla (txeloa), Pablo Monasterio
(perkusioak) eta Garbiñe Abendañoren ahotsaren partaidetza.

Cd hau jada hain ezaguna den euskal folk estiloan barneratu dezakegu,
instrumentazio klasiko batekin: gitarrak, akordeoiak, txalapartak...Juan Bilbaoren
ahots leuna laguntzen dute, euskal kantu tradizionalaren zaletuek aski ondo
ezagutzen dituzten abestiak interpretatzen dituelarik. Diska osatzen duten
hamaika kantuetatik, hiru, “Loretxoa” (Benito Lertxundi), “Amasemeak oherakoan”
(Imanol) eta “Izazu nitaz kupida” (Amaia Zubiria) abestien bertsioak dira.

Bere bakarko lehen bilduma, jada 20 erreferentzi bere eskuetan dituen Hondarribiako
HIRUSTA RECORDS disketxeak argitaratua, Berangoko GRABASONIC estudioan
grabatu eta nahastua izan da.


